
Suv havzalarini sanitar muhofazasi xalq xo‘jaligini o‘ta muxim muammolaridan biri bo‘lib 

hisoblanadi, uni hal etishdan aholini sifatli ichimlik suvi bilan ta’minlash va ichak infektsiyalarini 

oldini olish holati ma’lum darajada bog‘liq bo‘ladi. Toza suv tanqisligi sharoitida shahar chiqindi 
suvlari turli texnologik jarayonlari uchun sanoat korxonalarini suv bilan ta’minlovchi manba bo‘lishi 

mumkin. Tabiiyki bunday oqava suvlar ishlab chiqarish tarmoqlariga berilishidan oldin tozalanishi 
lozim, uni chuqurligi va tavsifi esa ham texnologik, ham gigiyenik talablar bilan belgilanadi [1].  
So‘nggi yillarda suv olish joylaridagi suvning sifati sezilarli o‘zgarishlarga uchramadi. Sanitar qoida 

va me’yorlarga javob bermaydigan ochiq suv manbalarining soni (45,7%) yer osti suv manbalarini 
sonidan 2,5 marta yuqori bo‘ladi, mikrobiologik ko‘rsatkichlar bo‘yicha gigiyenik me’yorlarga javob 

bermaydigan suv namunalarini soni esa -3,4 marta ko‘pdir. Yuqumli kasallik qo‘zg‘atuvchilari 
aniqlangan (0,5%) namunalar soni ham yuqoriligicha qolmoqda. Umuman olganda hozirgi kunda 
respublikada faqat 2% suv manbalari suv tayyorlash texnologiyasini mavjud bo‘lgan darajasida zaruriy 

sifatga ega bo‘lgan ichimlik suvini olishni kafolatlaydi [2]. 
Ochiq suv havzalarini ifloslanishi juda keng ko‘lamda tarqaladi va hatto yer osti suvlari, 

jumladan burg‘uli quduq suvlarini ham sezilarli ifloslanishga olib keladi. Mazkur guruh suvlarini 
ifloslanishi esa kasallanishlarni (buyrak, onkologik va o‘tkir yuqumli kasalliklar) o‘sish darajasida 
ahamiyatli rol o‘ynaydi, o‘lim darajasi, jumladan bolalar o‘limini ortishiga olib keladi. Antropogen 

ta’sir ham shuningdek tuproqni ifloslanishiga (sho‘rlanish, zaharli moddalar, pestisidlar, o‘g‘it 
qoldiqlari, og‘ir metallar bilan zaharlanish) olib keladi va aholi salomatligiga ta’sir ko‘rsatadi 

(O‘zbekiston Respublikasi qaytuvchi suvlardan foydalanish bo‘yicha Milliy hisobot). Hozirgi vaqtda 
mamlakatning suv resurslari   qoniqarsiz holatda qolmoqda. Mineralizasiya va ifloslanishlarning eng 

yuqori darajasi daryoning quyi va o‘rta qismida ko‘proq kuzatiladi. Bu aholi hayoti va salomatligi 
uchun jiddiy havfni tashkil etadi hamda tabiiy yashash areallarini saqlanishiga qarshilik ko‘rsatadi. 
Ifloslantiruvchi manbalar bo‘lib: qishloq xo‘jalik sug‘oriladigan yerlari (78%), ishlab chiqarish 

korxonalari (18%) va munisipal sektor (4%) hisoblanadi. Qishloq xo‘jalik oqava suvlari ochiq va yer 
osti suvlarini ifloslantiruvchi asosiy manba bo‘lib hisoblanadi (90%). Osiyo taraqqiyot banki 

ma’lumotlariga mos xolda mamlakat aholisining 40%dan kamrog‘iga suv tozalash inshoatlari xizmat 
ko‘rsatadi. Umuman olganda suv ta’minoti va kanalizasiya, qurilmalarning eskirganligi yoki yetarli 
bo‘lmagan infra tuzilma sababli yetarli darajada emas. Umuman olganda O‘zbekiston bo‘yicha 

markazlashtirilgan kanalizasiya bilan 63,0% aholi, shahar tipidagi posyolkalarning 30,7%, qishloq 
aholi punktining -0,7% aholisi qamrab olingan. Kanalizasiya tozalash qurilmalarining umumiy quvvati 

-4180,7 ming m3/sutka. Jumladan shaharda – 4024,8 ming m3/sutka, qishloq turar joy mintaqalarida – 
155,9 ming m3/sutka yil davomida chiqindi suvlarni amaldagi o‘rtacha tozalab o‘tkazish ko‘rsatkichi 
945,2 mln m3ni tashkil etdi. Tozalash inshoatlari orqali chiqindi suvlarni o‘tkazish, yil davomida 893,9 

mln m3ni tashkil etadi. Jumladan yil davomida shahar aholi turar joy mintaqalarida – 888,9 mln m3, 
qishloqlarda – 5,0 mln m3 ni tashkil etadi. Ko‘cha kanalizasiya tarmoqlarining uzunligi – 4260,1 kmni, 

jumladan shahar mintaqasida – 3760,8 km, qishloq mintaqasida – 4999,3 kmni tashkil etadi. Hozirgi 
vaqtda respublika bo‘yicha kanalizasiya tarmog‘ini 14% almashtirishni talab etadi. Tadqiqotlar 
ko‘rsatdiki bir qator shahar va qishloq aholi turar joy mintaqalarida markazlashtirilgan kanalizasiya 

tizimini mavjud emasligi suvni qaytarib bo‘lmas darajada yo‘qotilishiga sharoit yaratadi, sanitar va 
ekologik vaziyatni og‘irlashtiradi, yangi turar joy mintaqalarini shakllantirishga to‘sqinlik qiladi. 

Garchi so‘nggi yillarda korxona chiqindi suvlarini ochiq suv havzasiga, kanalizatsiya tarmog‘iga 
tashlash darajasi kamaygan bo‘lsada, ammo ularni tozalash darajasi yetarli miqdorda ko‘p emas. Suv 
tozalash qurilmalarini past operasion samaradorligi (loyihadagi quvvatini 50-70%) yuza suv manbalari 

va yer osti depressiyalarida ifloslantiruvchi moddalar konsentrasiyasini ortishiga olib keladi. 
Tozalangan chiqindi suv tarkibida ammoniy va nitratlar konsentrasiyas i oshgan. Suv tanqisligi mavjud 

bo‘lgan viloyatlar – Qoraqalpog‘iston Respublikasi, Xorazm va Buxoro viloyatlarida, shuningdek 
sanoat korxonalarining yuqori konsentrasiyasi mavjud bo‘lgan, Toshkent, Farg‘ona, Samarqand va 
Navoiy viloyatlarida vaziyat yanada jiddiy. Shuning uchun aksariyat mintaqaviy daryolarning o‘rta va 

quyi oqimi suvning yuqori darajadagi mineralligi, shuningdek sulfatlar, xloridlar, ftorid, simob, fenol 
va silikat moddalarining oshgan miqdori bilan tavsiflanadi, bular doimiy ravishda REMga yaqin yoki 

undan oshgan konsentrasiyada bo‘ladi. Mamlakatdagi asosiy suv manbalaridan ichimlik suv sifatida 
foydalanishni imkoni mavjud emasligi eng jiddiy muammolardan biri bo‘lib hisoblanadi [3]. 

Yirik shaharlar maqomiga kirgan Toshkent shahri aholisidan bir kunda 2 mln 500 ming 

m3/sutka maishiy –xo‘jalik va korxona chiqindi suvlari xosil bo‘ladi. Ularni tozalash uchun esa 
Toshkent shahrida Salar, Bozsu va Bektemir oqava suvlarni tozalash aerostansiyalari faoliyat olib 

boradi. Ular ichida esa Salar aerostansiyasi eng yirigi bo‘lib, uning bir sutkalik quvvati 1 mln 250 
ming m3/sutkani tashkil etadi [4].     
Salar Aerastiya Stantsiyasi (SAS) O‘rta Osiyo mintaqasidagi tabiatni muhofaza qiluvchi eng yirik 

inshooat bo‘lib, Toshkent shahri axolisi va ishlab chiqarish korxonalaridan xosil bo‘ladigan oqava 
suvlarni tozalashga mo‘ljallangan. Majmua mexanik, biologik tozalash inshooatlarining kerakli ketma 

ketligi tizimidan tashkil topgan. Cho‘kmani qayta ishlash uchun cho‘kmani aerob stabilizatori, 
cho‘kmani suvsizlantruvchi il zichlagichlar va il maydonlari ko‘zda tutilgan. Chiqindi suvni 
zararsizlantirish texnik osh tuzidan olingan gipoxlorit natriy yordamida amalga oshiriladi. Tozalangan 

va zararsizlantirilgan chiqindi suv trubalar tizimi orqali Salar ochiq suv havzasiga tashlanadi. SASning 
o‘rnatilgan quvvati 960 000 m3/sutkani tashkil etadi. Inshoatning birinchi navbati 1961 yilda, ikkinchi 

navbati esa 1980 yilda ishga tushirilgan. Stansiyaning umumiy yer maydoni – 96,4m2ni tashkil etadi.  
   Stantsiyaga Toshkent shahrining oltita – Yakkasaroy, Mirobod, Mirzo-Ulug‘bek, Chilonzor, Sergeli 
va Yangi hayot tumanlari axolisi va shu tumanlarida faoliyat olib boruvchi ishlab chiqarish 

korxonalaridan xosil bo‘ladigan oqava suvlar tozalash uchun keltiriladi. Chiqindi suvlar shahar 
kanalizatsiya kollektorlari orqali stantsiya hududiga kirib kelganidan keyin dastlab 

mexanizasiyalangan panjaralardan o‘tib, tarkibidagi yirik muallaq moddalardan xalos bo‘ladi. Bu 
yerda ushlab qolingan yirik muallaq moddalar li o‘rnatilgan gorizontal konteynerlarga tushadi. 

Presslash va ixcham xolga keltirish uchun qattiq chiqindilar konveyrga kelib tushadi. Yilning issiq 
mavsumida konteyrdagi chiqindilar gipoxlorit natriy bilan zararsizlantiriladi.  
So‘ngra chiqindi suv birlamchi tindirgichlarga tushadi, bu yerda muallaq moddalar cho‘kadi va xom 

cho‘kma shakllanadi. Birlamchi tindirgichlar preaeratorlar sifatida foydalaniladi, buning asosiy sababi 
SASga kelib tushayotgan chiqindi suv tarkibidagi muallaq moddalar miqdorini 60-100 mg/l gacha 

kamaytirish hisoblanadi. So‘ngra bu kuchsiz konsentrasiyaga ega bo‘lgan chiqindi suv aerotenklarga 
yuboriladi. Birlamchi tindirgichlarning vazifasi chiqindi suv tarkibidagi 45%gacha bo‘lgan muallaq 
moddalarni ajratib olishdan iborat. Birlamchi tindirgichlarda chiqindi suvlarni bo‘lish davomiyligi 1,5 

soatga teng. Tindirgichlarda ushlab qolingan cho‘kma sutkada ikki marta o‘zining gidrostatik bosimi 
ostida xajmi 100 m3  bo‘lgan xom cho‘kma rezervuariga chiqariladi, u yerdan nasoslar yordamida 

quvvati 100 m3 /soat bo‘lgan nasoslar yordamida stabilizatorga haydab beriladi. Tindirilgan chiqindi 
suv biologik tozalash bosqichiga yuboriladi. Mexanik tozalash bosqichidan keyingi chiqindi suv 
tarkibidagi muallaq moddalar miqdori 40-50 mg/l ni tashkil etadi.  

Aerotenklar ammoniy azoti va chiqindi suv tarkibidagi organik ifloslantiruvchilarni faol il 
tarkibidagi aerob mikroorganizmlar (nitrifikasiya jarayoni – chiqindi suv tarkibidagi ammoniy azotini 

dastlab nitrat, so‘ngra nitrit shakllarga o‘tishi) ta’sirida parchalanib ketadigan biologik tozalash 
inshoatlaridir. Faol il tarkibidagi mikroorganimlarni nafas olishi va ularni aerotenkdagi chiqindi suv 
bilan doimiy aralashishi uchun havo purkagichlardan d-120 mm li polimer aeratorlardang havo 

beriladi, havo chiqindi suv tarkibida o‘lchami 2-3 mm bo‘lgan mayda pufakchalarni xosil qiladi. 
Aerotenkdan il aralashmasi ilni to‘liq ajratib olish uchun radial tipidagi ikilamchi tindirgichlarga 

o‘tadi. Il tindirgichning markaziy zonasiga cho‘kadi, u yerdan sirkulyatsion nasoslar yordamida so‘rib 
olinadi. Ilning ma’lum bir qismi aerotenkka qaytuvchi il sifatida qaytariladi, bir qismi esa doimiy 
ishlab turuvchi aerob stabilizatorga yuboriladi. Birlamchi tindirgichlardan namligi 97%gacha bo‘lgan 

xom cho‘kma RSO nasoslari yordamida stabilizatorga haydab beriladi. Xom cho‘kma va ortiqcha faol 
ilning xajmiy nisbati 1:2ni tashkil etadi. Stabilizasiya vaqti 8-10 sutkani tashkil etadi. So‘ngra 

stabilizasiyalangan aralashma nasoslar yordamida il zichlagichga haydab beriladi, bu yerda 8-12 soat 
davomida 96-97% namlikkacha zichlashadi. Bir vaqtning o‘zida il zichlagichga 1:1 yoki 1:2 kabi 
cho‘kma xajmi nisbatiga texnik suv beriladi. Il zichlagichdan tozalangan chiqindi suv nasoslar 

yordamida qurilmaning bosh qismiga beriladi, zichlashtirilgan cho‘kma esa nasoslar yordamida il 
maydoniga yuboriladi. SAS tarkibidagi il maydonlarining ishlab chiqarish quvvati – yiliga 5-6 m3/m2 

ni tashkil etadi. Il maydonlarida xosil bo‘lgan filtrat qurilmaning bosh qismiga xaydab berilsa, 70% 
namlikkacha suvsizlantirilgan cho‘kma texnik o‘simliklar uchun o‘g‘it sifatida foydalaniladi. 
Xulosa qilib shuni aytish mumkinki, Salar aerostansiyasi qurilmalarining ish samaradorligi SanQ va M 

0315-18 “O‘zbekiston Respublikasi ochiq suv havzalarini muhofaza qilish” talablariga mos xolda 
sanitar texnik va gigiyenik samaradorlik talablariga mos keladi.  

